
Adroddiad Asesu Rhagarweiniol  
 
 
Crynodeb Gweithredol 
 
O dan Reoliadau Perygl Llifogydd 2009, mae gofyn i Gyngor Sir Penfro, sef yr awdurdod llifogydd 
lleol arweiniol, nodi’r ardaloedd hynny yn y sir sydd mewn perygl llifogydd gyda chanlyniadau 
sylweddol – Ardaloedd Perygl Llifogydd. Clystyrau o ardaloedd yw’r rhain uwchlaw’r trothwy perygl 
llifogydd lle mae’r perygl llifogydd yn effeithio ar fwy na 5,000 o boblogaeth. 
 
Ni nodwyd unrhyw glystyrau uwchlaw’r trothwy yn Sir Benfro. Fodd bynnag, mae un clwstwr wedi’i 
nodi yn Sir Benfro yr ystyrir ei fod o arwyddocâd lleol – sef canol tref Hwlffordd. Yn y clwstwr hwn, 
effeithir ar boblogaeth sy’n llai na 5,000 o bobl ac felly ni ystyrir ei fod yn ardal o berygl llifogydd 
sylweddol o dan y Rheoliadau.                                   
 
Nid yw’n ofynnol cymryd camau uniongyrchol pellach felly o dan y Rheoliadau Perygl Llifogydd. 
 
Fodd bynnag, bydd yr un clwstwr a nodwyd, ac unrhyw ardaloedd eraill y nodwyd eu bod 
uwchlaw’r trothwy perygl llifogydd, yn sail i strategaethau rheoli perygl llifogydd lleol, a gefnogir 
drwy gasglu gwybodaeth yn barhaus am ddigwyddiadau llifogydd lleol. 

1. Cyflwyniad 
 
1.1 Diben yr Adroddiad Asesu Rhagarweiniol hwn yw asesu peryglon llifogydd posibl y mae 

Cyngor Sir Penfro, sef yr Awdurdod Llifogydd Lleol Arweiniol, yn gyfrifol amdanynt.  Mae’r 
rhain yn cynnwys risg llifogydd o ddŵr wyneb, dŵr daear, cyrsiau cyffredin dŵr a 
chronfeydd dŵr bychain. Perygl llifogydd yw’r cyfuniad o debygolrwydd y bydd llifogydd yn 
digwydd a chanlyniadau’r llifogydd pe byddent yn digwydd.                  

 
1.2 Nid yw’r Adroddiad hwn yn ystyried llifogydd o brif afonydd, y môr na chyforgronfeydd dŵr 

mawr, heblaw bod y rhain yn effeithio ar darddiadau eraill llifogydd am mai Asiantaeth yr 
Amgylchedd sy’n gyfrifol am y rhain. 

 
1.3 Mae Rheoliadau Perygl Llifogydd 2009 yn trawsosod i gyfraith ddomestig ddarpariaethau 

Cyfarwyddeb Llifogydd y Comisiwn Ewropeaidd (Cyfarwyddeb 2007/60/EC) am asesu a 
rheoli peryglon llifogydd ledled Aelod-wladwriaethau’r Undeb Ewropeaidd. 

 
1.4 Nod y Rheoliadau Perygl Llifogydd yw lleihau tebygolrwydd a chanlyniad llifogydd. Mae 

Rhan 2 o’r Rheoliadau yn mynnu bod Adroddiad Asesu Rhagarweiniol yn cael ei baratoi a 
bod Ardaloedd Perygl Llifogydd yn cael eu nodi, sef ardaloedd lle ystyrir bod perygl 
llifogydd yn sylweddol. 

 
1.5 Amcan yr Adroddiad Asesu Rhagarweiniol hwn yw adnabod Ardaloedd Risg Llifogydd lleol 

yn Sir Benfro i hysbysu camau diweddarach y Rheoliadau a’r Ddeddf Rheoli Llifogydd a 
Dŵr, ac i gefnogi unrhyw strategaeth leol i reoli perygl llifogydd.                       

 
1.6 Awdurdod unedol yn ne-orllewin Cymru yw Cyngor Sir Penfro, a chanddo boblogaeth o ryw 

117,900 ac arwynebedd o 1,590 cilometr sgwâr. Ardal wledig sydd yma’n bennaf, a’r 
economi’n dibynnu’n helaeth ar dwristiaeth a ffermio.                                 

 
 
2. Cyfrifoldebau’r Awdurdod Llifogydd Lleol Arweiniol 
 
2.1 Cyngor Sir Penfro yw’r awdurdod llifogydd lleol arweiniol yn Sir Benfro, sy’n cydweithredu 

ag Asiantaeth yr Amgylchedd Cymru a Dŵr Cymru/Welsh Water i baratoi’r adroddiad hwn.         
 
 
3. Methodoleg ac adolygu data  
 
3.1 Mae Asiantaeth yr Amgylchedd wedi darparu manylion ardaloedd o Grid Cenedlaethol yr 

Arolwg Ordnans o 1km sgwâr yr ystyrir eu bod uwchlaw’r trothwy perygl llifogydd. Cafodd yr 
ardaloedd hyn eu gwirio mewn perthynas â’r wybodaeth sydd gan Gyngor Sir Penfro a 
gwybodaeth a ddarparwyd gan asiantaethau eraill fel y’i disgrifir isod.     

 
3.2 Mae Cyngor Sir Penfro yn cadw gwybodaeth, ar MapInfo, a ddarperir gan CADW, CCGC, a 

Dŵr Cymru, yn rhoi manylion eu hasedau. Mae manylion digwyddiadau llifogydd yn y 
gorffennol o arwyddocâd lleol ar gael hefyd. 

 
3.3 Mae Asiantaeth yr Amgylchedd wedi darparu: 
 

 Map Llifogydd ar gyfer Dŵr Wyneb yn dangos ardaloedd a allai gael llifogydd o ddŵr 
wyneb mewn stormydd, gyda thebygolrwydd 1 mewn 30 ac 1 mewn 200 o ddigwydd 
mewn unrhyw flwyddyn. 

 
 Ardaloedd sy’n Agored i Lifogydd Dŵr Wyneb 

 Map Llifogydd sy’n dangos graddau llifogydd o afonydd a chanddynt ddalgylch o fwy na 
3 km2 gyda siawns 1 mewn 100 ac 1 mewn 1000 o ddigwydd mewn unrhyw flwyddyn. 

 
 Set Ddata Derbynyddion Cenedlaethol sy’n darparu gwybodaeth am dderbynyddion 

cymdeithasol, economaidd, diwylliannol ac amgylcheddol.   
 
3.4 Mae Dŵr Cymru Welsh Water wedi darparu manylion achosion blaenorol o orlenwi 

carthffosydd â dŵr wyneb a bydd yn rhoi manylion achosion yn y dyfodol i hysbysu’r broses 
adolygu.   

 
3.5 Mae Western Power wedi darparu manylion eu holl asedau yn Sir Benfro a chymharwyd 

hyn â’r set ddata derbynyddion cenedlaethol a ddarparwyd gan Asiantaeth yr Amgylchedd.        
 
3.6 Cedwir yr wybodaeth a gasglir gan Gyngor Sir Penfro at yr adroddiad hwn naill ai ar 

MapInfo neu ar system ffeilio electronig. 
 
 
4. Perygl llifogydd y gorffennol 
 
4.1 Mae Cyngor Sir Penfro yn cadw cofnod o ddigwyddiadau llifogydd y gorffennol. Casglwyd 

ac aseswyd y cofnodion hyn yng ngoleuni “canlyniadau niweidiol sylweddol”, fel y’u 
pennwyd gan Weinidog Llywodraeth Cynulliad Cymru, ac ar gyfer arwyddocâd lleol. At 
ddiben yr adroddiad hwn, diffinnir digwyddiad o arwyddocâd lleol yn un lle mae 10 eiddo 
preswyl neu ragor neu 3 eiddo masnachol neu ragor yn cael eu gorlifo. Lle gwnaethpwyd 
gwaith i leddfu problemau llifogydd neu lle nad yw digwyddiad yn bodloni’r meini prawf 
arwyddocâd, nid yw’r digwyddiad penodol hwnnw’n rhan o’r Adroddiad hwn. Fodd bynnag, 
bydd manylion y digwyddiad yn cael eu cadw ar y set ddata ac yn cael eu hailasesu os 
digwydd llifogydd pellach yn y safle hwnnw. 

 
4.2 Dyma restr o’r partneriaid sydd wedi rhoi manylion asedau a allai fod mewn perygl llifogydd: 
 

Dŵr Cymru Welsh Water 
Western Power 

 
4.3 Mae data ar gael am lifogydd blaenorol, am lifogydd afon/dŵr wyneb a ddarparwyd gan  

Gyngor Sir Penfro ac am orlenwi carthffosydd a ddarparwyd gan Dŵr Cymru Welsh Water. 
 
4.4 Mae’r mannau hynny yr ystyria Cyngor Sir Penfro eu bod yn parhau mewn perygl sylweddol 

o lifogydd pellach yn cael eu disgrifio yn y daenlen yn Atodiad 1. Nodir manylion cryno isod 
yn Nhabl 4.1. Dengys Map 4.3 leoliadau llifogydd dŵr wyneb yn y gorffennol a dengys Map 
4.4 leoliadau gorlenwi carthffosydd.          

 
TABL 4.1 – Crynodeb o lifogydd y gorffennol (Canlyniadau niweidiol sylweddol) 
 
     
 Rhif 

Llifogydd 
Enw Disgrifiad   

 1 Canol Tref 
Hwlffordd     

Llifogydd i safleoedd masnachol o garthffos gyfun.    

Map 4.3 – Llifogydd Dŵr Wyneb Hanesyddol   
Dim i raddfa  

Map 4.4 – Llifogydd Carthffos Hanesyddol 

Dim i raddfa  

5. Perygl llifogydd y dyfodol 
 
5.1 Ystyrir mai’r Map Llifogydd ar gyfer Dŵr Wyneb, siawns 1 mewn 200 o ddigwydd a dyfnder 

yn fwy na 300mm, a ddarparwyd gan Asiantaeth yr Amgylchedd, yw’r wybodaeth dŵr 
wyneb y cytunwyd arni’n lleol. (Gweler Map 5.1) 

 
5.2 Mae’r gallu draenio lleol wedi’i gynllunio i ddarparu ar gyfer digwyddiad storm siawns 1 

mewn 5 i siawns 1 mewn 100. 
 
5.3 Ystyrir mai’r wybodaeth hon yw’r wybodaeth orau sydd ar gael i ddisgrifio’r ardaloedd hynny 

yn Sir Benfro sydd mewn perygl llifogydd o arwyddocâd lleol yn y dyfodol. Rhaid pwysleisio 
na fydd llifogydd o gyrsiau cyffredin dŵr a llif dŵr wyneb yn digwydd o reidrwydd yn yr 
ardaloedd hyn yn unig – gall llifogydd ddigwydd yn unrhyw le bron.                

 
5.3 Effeithiau newid hinsawdd 
 
Cymharol brin y deellir effaith newid hinsawdd ar berygl llifogydd lleol. Mae nifer o fapiau llifogydd 
cenedlaethol wedi hysbysu’r adroddiad asesu rhagarweiniol – yn benodol y Map Llifogydd ar gyfer 
Dŵr Wyneb (dŵr ffo), Ardaloedd sy’n Agored i Lifogydd Dŵr Wyneb (dŵr ffo), Ardaloedd sy’n 
Agored i Lifogydd Dŵr Daear (dŵr daear) a Map Llifogydd (cyrsiau cyffredin dŵr). Nid yw’r rhain yn 
dangos effaith newid hinsawdd ar berygl llifogydd lleol.                                           
 
Cafwyd consensws ymhlith rhagamcaniadau model hinsawdd a gyflwynwyd ym mhedwerydd 
adroddiad asesu IPCC ar gyfer gogledd Ewrop yn awgrymu bod eithafion dyddodiad uchel, yn 
ystod y gaeaf, yn debygol iawn o gynyddu o ran maint ac amlder. Mae’r modelau hyn yn rhagweld 
hafau sychach a mwy o siawns o ddyddodiad dwys - cawodydd trwm dwys a rhyngddynt gyfnodau 
cymharol sych, hirach (Solomon et al., 2007). 
 
UKCP09 
Rhagolygon Hinsawdd y Deyrnas Unedig 2009 (UKCP09) yw’r rhagolygon diweddaraf o hinsawdd 
dyfodol y DU (<http://ukclimateprojections.defra.gov.uk/>). O ran dyddodiad, y canfyddiadau 
allweddol yw:   
 
Erbyn y 2080au, o dan allyriadau canolig, dros y rhan fwyaf o iseldir y DU 
 Mae’r amcangyfrifon canolog yn nodi y bydd diwrnodau glaw trwm (sef glawiad yn fwy na 

25mm) yn cynyddu gan ffactor rhwng 2 a 3.5 yn y gaeaf, ac o 1 i 2 yn yr haf.  
 
Erbyn y 2080au, o dan allyriadau canolig, ledled rhanbarthau yng Nghymru a Lloegr 
 Mae’r amcangyfrif canolog (tebygolrwydd o 50%) ar gyfer % dyddodiad cymedrig y gaeaf yn 

amrywio o +14 i +23 
 Mae’r amcangyfrif canolog ar gyfer % dyddodiad cymedrig yr haf yn amrywio o -18 i -24. 
 
Nid yw rhai prosesau allweddol, fel glawiad darfudol lleoledig, yn cael eu cynrychioli yn y modelu 
hwn felly mae llawer o ansicrwydd yn parhau am ddigwyddiadau glawiad eithafol prinnach i’r DU. 
Gallwn fod yn fwy sicr y bydd glawiad trwm yn dwysau yn y gaeaf o’i gymharu â’r haf. Efallai bydd 
y gyfran o lawiad yr haf sy’n disgyn yn gawodydd trwm yn cynyddu. Nid yw effaith y newidiadau 
hyn ar berygl llifogydd lleol yn hysbys eto. 

Map 5.1 – Gwybodaeth dŵr wyneb y cytunwyd arni’n lleol 

Dim i raddfa  

Cyfarwyddyd gwerthuso  
Mae cyfarwyddyd gwerthuso prosiect cyfredol (Defra, 2006) yn darparu amrediadau sensitifrwydd 
dangosol ar gyfer dwyster glawiad brig, i’w defnyddio ar ddalgylchoedd bach a safleoedd draenio 
lleol/trefol. Bydd y rhain yn cael eu diweddaru yn dilyn rhagolygon UKCP09 uchod. Maent yn 
disgrifio’r newidiadau canlynol mewn dwyster glawiad brig; +5% (1990-2025), +10% (2025-2055), 
+20% (2055-2085) a +30% (2085-2115). Adolygwyd hyn gan y Swyddfa Dywydd yn 2008 gan 
ddefnyddio modelau UKCP09 (Brown et al., 2008). Awgrymant fod y lefelau hyn, ar sail ein 
dealltwriaeth gyfredol, yn cynrychioli ymateb pragmatig ond nid rhagofalus i effeithiau hinsawdd y 
dyfodol. Yn benodol ar gyfer digwyddiad 1 mewn 5 mlynedd, mae cynnydd mewn dwyster 
dyddodiad o 40% neu ragor erbyn y 2080au yn debygol ledled y DU ar y raddfa leol.  
 
Datblygiadau tymor hir 
 
Mae’n bosibl y gallai datblygiadau tymor hir effeithio ar ddigwyddiad a maint llifogydd. Fodd 
bynnag, mae’r polisi cynllunio cyfredol yn anelu at atal datblygiad newydd rhag cynyddu perygl 
llifogydd. 
 
Yn Lloegr, nod Datganiad Polisi Cynllunio 25 (PPS25) ar ddatblygiad a pherygl llifogydd yw sicrhau 
bod perygl llifogydd yn cael ei ystyried ym mhob cam o’r broses gynllunio er mwyn osgoi 
datblygiad amhriodol mewn ardaloedd sydd mewn perygl llifogydd, a chyfeirio datblygiad i ffwrdd o 
ardaloedd lle mae’r perygl mwyaf. Lle mae angen datblygiad newydd, yn eithriadol, mewn 
ardaloedd felly, mae polisi’n anelu at ei wneud yn ddiogel heb gynyddu perygl llifogydd mewn 
mannau eraill ac, os yw’n bosibl, gan leihau perygl llifogydd ar y cyfan. 
 
Yng Nghymru, mae Nodyn Cyngor Technegol 15 (TAN15) ar ddatblygiad a pherygl llifogydd yn 
nodi fframwaith rhagofalus i dywys penderfyniadau cynllunio. Dywedir mai nod cyffredinol y 
fframwaith rhagofalus yw cyfeirio datblygiadau newydd i ffwrdd o’r ardaloedd hynny lle mae perygl 
mawr o lifogydd.  
 
Trwy ddilyn polisi’r Llywodraeth, sicrheir nad yw datblygiad newydd yn cynyddu perygl llifogydd 
lleol. Fodd bynnag, mewn amgylchiadau eithriadol, efallai bydd yr Awdurdod Cynllunio Lleol yn 
derbyn y gall perygl llifogydd gael ei gynyddu yn groes i bolisi’r Llywodraeth, fel arfer oherwydd 
buddion ehangach datblygiad mawr newydd neu arfaethedig. Ni fyddai disgwyl i unrhyw eithriadau 
gynyddu perygl i lefelau “sylweddol” (o ran meini prawf y Llywodraeth), ond dylid eu cofnodi yma er 
mwyn eu hadolygu yn y dyfodol.                     
 
Solomon, S., D. Qin, M. Manning, Z. Chen, M. Marquis, K.B. Avery, M. Tignor a H.L. Miller (gol.). 
Summary for Policymakers. Climate Change 2007: The Physical Science Basis. Contribution of 
Working Group I to the Fourth Assessment Report of the Intergovernmental Panel on Climate 
Change. Gwasg Prifysgol Caergrawnt, Caergrawnt, y Deyrnas Unedig ac Efrog Newydd, NY, UDA. 
9. Ar gael i’w lwytho i lawr o http://www.ipcc.ch/ipccreports/ar4-wg1.htm 
 
 
SJ Brown, M Beswick, E Buonomo, R Clark, D Fereday, D Hollis, RG Jones, EJ Kennett, M Perry, 
J Prior ac AA Scaife. Met Office Submission to the Pitt Review – Executive Summary, The extreme 
rainfall of Summer 2007 and future extreme rainfall in a changing climate. 08/01/2008 
 
 
 
 
Defra (2006) Flood and Coastal Defence Appraisal Guidance, FCDPAG3 Economic Appraisal, 
Supplementary Note to Operating Authorities – Climate Change Impacts October 2006. 
http://www.defra.gov.uk/environment/flooding/documents/policy/guidance/fcdpag/fcd3climate.pdf 

6. Adolygiad o Ardaloedd Perygl Llifogydd dangosol  
 
6.1 Nid yw Asiantaeth yr Amgylchedd wedi nodi unrhyw Ardaloedd Perygl Llifogydd dangosol i 

Sir Benfro.    
 
6.2 Mae’r wybodaeth a roddwyd gan Asiantaeth yr Amgylchedd wedi cael ei hadolygu ac nid 

oes newidiadau wedi’u nodi i Ardaloedd Perygl Llifogydd dangosol.  
 
 
7. Nodi Ardaloedd Perygl Llifogydd  
 
7.1 Ni nodwyd unrhyw Ardaloedd Perygl Llifogydd.  
 
 
8. Camau nesaf 
 
8.1 Mae gofyn adolygu’r wybodaeth sydd yn yr adroddiad hwn erbyn 22 Mehefin 2021 a phob 

chwe blynedd wedi hynny.                                                                           
 
8.2 Mapio Llifogydd Asiantaeth yr Amgylchedd 

Bydd y rhestr o dderbynyddion yn amlinelliad llifogydd Asiantaeth yr Amgylchedd yn cael 
ei diwygio wrth i’r Asiantaeth ddiweddaru ei mapio llifogydd a bydd yn hysbysu’r 
adolygiad o unrhyw strategaethau rheoli perygl llifogydd a gynhelir o ganlyniad i’r 
adroddiad hwn. Bydd y Partner perthnasol yn cael gwybod am unrhyw newidiadau. 

 
8.3 Mesurau Lliniaru Llifogydd 

Wrth gael gwybod am fesurau lliniaru a gymerwyd i leddfu tebygolrwydd llifogydd, bydd 
newidiadau’n cael eu gwneud i fapio’r asedau mewn perygl ac yn hysbysu’r adolygiad o’r 
Ardaloedd Perygl Llifogydd, lleoedd uwchlaw’r trothwy perygl llifogydd a strategaethau 
rheoli.  

 
8.4 Digwyddiadau llifogydd y ceir gwybod amdanynt 

Dros amser, bydd gwybodaeth am lifogydd yn cronni ac yn cael ei hychwanegu at y 
gronfa ddata. Bydd hyn yn rhoi darlun o leoliad digwyddiadau. Lle mae nifer o 
adroddiadau llifogydd mewn un ardal, gan ddibynnu ar ddifrifoldeb y canlyniadau 
canfyddedig, efallai bydd angen adolygu’r rhestr o leoedd uwchlaw’r trothwy perygl 
llifogydd ac efallai diwygio’r rhestr o Ardaloedd Perygl Llifogydd. 

 
8.5 Y tu hwnt i’r cyfnod Asesu Perygl Llifogydd Rhagarweiniol, mae’r rheoliadau’n mynnu bod 

dau gam pellach yn cael eu cymryd, sef paratoi Mapiau Perygl a Mapiau Perygl Llifogydd 
erbyn mis Mehefin 2013, a pharatoi Cynlluniau Rheoli Perygl Llifogydd erbyn mis Mehefin 
2015.                        

9. Cyfeiriadau  
 
 
Deddf Rheoli Llifogydd a Dŵr 2010 
http://www.legislation.gov.uk/ukpga/2010/29/contents/ 
 
Rheoliadau Perygl Llifogydd 2009 
http://www.legislation.gov.uk/uksi/2009/3042/contents/made 
 
Asesiad Perygl Llifogydd Rhagarweiniol (PFRA) 
Cyfarwyddyd Terfynol  
Adroddiad – GEH01210BTGH-E-E 
Asiantaeth yr Amgylchedd  
http://publications.environment-agency.gov.uk/ 
 
Asesiad Perygl Llifogydd Rhagarweiniol (PFRA) 
Atodiadau i’r cyfarwyddyd terfynol  
Adroddiad – GEH01210BTHF-E-E 
Asiantaeth yr Amgylchedd  
http://publications.environment-agency.gov.uk/ 
 
Dewis ac Adolygu Ardaloedd Perygl Llifogydd ar gyfer tarddiadau lleol llifogydd  
Cyfarwyddyd i Awdurdodau Llifogydd Lleol Arweiniol  
Rheoliadau Perygl Llifogydd 2009 
DEFRA / Llifogydd Cynulliad Cymru 
http://ww2.defra.gov.uk/environment/flooding/ 
 
Rhagolygon Hinsawdd y Deyrnas Unedig 2009 (UKCP09) 
http://ukclimateprojections.defra.gov.uk/ 
 
 
 
 


